
DISSERTATIO PERIODICA
DE

DVLCIFICATIONE
SPIRITIVVM ACIDORVM MINERALIVM.

THES. J.

nter mineralis proſapiæ pharmaca, ſi à
oe paucis quibusdam, ex antimonio mer-
 curio currente paratis, diſceſſeris, emi-l
7& nent, principem penè locum ſibi vin-
æ dicant Spiritus acidi rite dultificati: Rite,

ter cum iisdem comparatum eſſe obſervamus, ſi nimio
acore, indole aliquantulum corroſiva adhuc polleant.
Quemadmodum enim rite dulcificati motus ſpaſmodi-
cos atque dolores, in corpore ſubortos, egregiè refre-
nant, atque compeſcunt, aliisque virtutibus excellenti-
bus ſeſe in praxi commendant; ſic acriores, teneriora tu-
nicarum vaſorum filamenta arrodendo ac corrodendo,
dolores atque ſpaſmos provocant, præſcntes augent,

A detri-

detrimenta alia corpori inferunt. Adeoque multum in-
tereſſe videtur, ut Medici æque ac Pharmacopœi con-
ſcientioſi genuinam non minus dulcificandi methodum,
quam verum ipſius dulcificationis fundamentum ſolidè
cognoſcant. Poſterius equidem ignorantes plerumque
etiam pridrem ignorant, graves errores, quod in ſe-
quentibus monſtrabitur uberius, circa præparationem
committunt, ægris proinde non raro noxium, tuti
medicaminis loco, porrigunt pharmacum.

THES. II.
Spiritus acidi, dulcificationi in pharmacopoliis de-

ſtinati, ex vitriolo duntaxat, nitro ſale communi eli-
ciuntur. Reddunt quidem alia adhuc concreta minera-
lia, ut alumen, ſulphur vulgare, viride æris 4) &c. ſimi-
les prorſus, vel parum tamen diſtinctos liquores acidos;
at eorundem dulcificatio hactenus nondum recepta fuit:
Hinc plura quoque de iis dicere haud attinet, præſertim,
cum dulcificandi methodus, ſi unum vel alterum ex iis
præcedentium loco eligere placeret, una eademque
cxiſtat.

a) Intuitu partis præcipuæ viride æris inter mineralia
quidem militat, quod ſpiritum vero attinet, quem, admo-
to igne, dimittere cogitur, is vegetabilis proſapiæ acidis
adnumerari meretur, ac merum acetum concentratum
exhibet. Nam viride æris ex cupro vini acido naſci-
tur, ouando prius, in lamellas tenues antea redactum,

auſteris uvarum, dulci ſucco poſt muſti expreſſionem
ſooliatarum, reliquiis ad tempus immerſum, ab acido præ-

dicto corroditur, hac ratione in concretum ſalino-
metallieum, vitriolis analogum, mutatur. Acidum hoc,
quod cum cupri moleculis, prorſus relicto phlegmate,

unionem

unionem ſubiit, hujus combinationis beneficio valde
concentratum redditur, ideo etiam ſub corporum ſo-
Iutione longè majores effectus, quam acetum, deſtillan-
do rectificatum, præſtare valet. Quod autem ex mente
quorundam loco decantatiſſimi liquoris Aabeſtini adhi-
beri poſſit, experientiæ repugnat.

TuHES. III.
Liquores acidi, ex vitriolo, nitro ac ſale culinari ignis

tortura expulſi, ſimplici vel reiterata quoque rectiſi-
catione, ſi neceſſe fuerit, concentratiores redditi, ex phle-
gmate conſtant, valde activo ac mobili ſale acido, ita
tamen, ut longè major acidi veri portio in certa olei
ac ſpiritus vitrioli quantitate, quam in æquali ſpiritus ni-
tri ſalis mole, hoſpiterur. HOMBERGIVS, qui multum
laboris inveſtigandæ exactius determinandæ acidi
phlegmatis proportioni impendit, ex uncia una olei vi-
trioli drachmas quinque, totidemque grana, ex uncia
ſpiritus nitri drachmas duas grana viginti octo, ex
uncia ſpiritus ſalis unicam tantummodo drachmam
grana quindecim ſalini acidi principii, phlegmate di-
luente penitus orbati, eduxit. æ)

TuES. IV.
Inde ratio, cur acidum vitrioli in operando genera-

tim potentius inveniatur, acido nitri, hoc rurſus poten-
tius acido falis culinaris, quodammodo pateſcit: Quo-
dammodo, inquam. Major equidem vel minor acidi veri,
phlegmati inhærentis, quantitas activitati explicandæ ſola
nondum ſuſficere videtur, ſed diverſæ quoque gravitatis

ſpeci-
a) Vid. Memoir, de  Acad. Royal. des Sciences ann, I699. p. 69.



#8 (8)ſpecificæ ratio habenda erit, quæ, teſte experientia, in
acido vitriolico comparativè maxima, in acido nitri mi-
nor, in acido ſalis culinaris minima exiſtit. Certa nam-
que olei vitrioli quantitas, obſervante vix laudato Au-
ctore B8), æſtate unciam unam, drachmas tres, grana
quinquaginta tria, hyeme unciam unam cum dimidia
grana tria, æqualis ſoiritus nitri moles æſtate unciam
unam, drachmam unam, grana quadraginta, hyeme un-
ciam unam, drachmas duas, grana decem, æqualis de-
nique ſpiritus ſalis quantitas æſtate unciam unam, grana
triginta novem, hyeme autem unciam unam grana
quadraginta ſeptem pendebat.

THES. V.
Acidum vitriolicum, quod in alumine pariter, ſul-

phure &c. hæret, ſolius Vuicani ope, adeoque absque
ullo additamento, ex vitriolo, in quo martialibus dun-
taxat, aut venereis moleculis ſociatum exiſtit, expellitur;
nitrum vero ſal culinare in hoc paſſu ſoli igni obtom-
perare, acidum atque ſpirituoſam ſuam partem, citra
acidi cujusdam gravioris, vel expliciti, vel impljciti, aè
demum ſub deſtillatione evolvendi, additionem, reddere
obſtinatt renuunt, quoniam in iis cum terreo- alcalina
ſubſtantia combinata eſt, quæ acidum ſemel unitum, ob
multò majorem affinitatem, difficillimè dimittit. Vulgo
nitriolum leniter calcinatum, alumen uſtum, terræ bolares,
acido vitriolico, aut tenerrimis vitrioli completi mole-
culis, plus minuſve prægnantes, vel, quod præſtat, ipſum
vitrioli oleum, adduntur, ut iſtud, ceu acidum omnium

gravis-

B) Ibidem.



5 (9) 8graviſſimum, in nitri aut ſalis culinaris, probe antea ſic
candi, poros penetret, actione ſua validiori acidi le-
vioris ab alcalino principio ſeparationem expulſionem
promoveat.

THES. VI.
Erroneam igitur ſententiam tuentur, qui ſibi aliis-

que perſvadere allaborant, vitriolum calcinatum, alumen
uſtum, aut terras bolares ideo nitro ſali culinari de-
ſtillationis tempore admiſceri, ut partium diſcontinua-
tionem, uti loqui amant, præſtando, colliquationem
impediant. Memorata equidem ratio ſi niteretur verita-
te, perinde eſſet, utrum terræ bolares, atque laudatæ ſub-
ſtantiæ aluminoſæ vitriolicæ, an harnm loco ſabulum,

terræ cretaceæ, aut alterius generis terræ aridæ inſulſæ
adderentur; immo, perinde foret, utrum terræ bolares
recentes, an ſæpius jam adhibitæ, adjicerentur. At, con-
trarium docet experientia, nec à chymici arbitrio dicta
pendere, ſed abſolutè terras corpora alia, acido vitrio-
lico, vel explicito, vel implicito, plus minusve inſtructa,
deſiderari, apertè monſtrat. 4)

4) Præter vitriolum alumen, etiam terras bolares acido
vitriolico pollere, liquores acidi vitriolicæ indolis, de-
ſtillando, quanquam exigua quantitate, inde proliciti,
nec minus paucum ſal medium, arcano duplicato, aut
ſali mirabili Glauberi natura ſimillimum, ſub deſilla-
tiohe ex acido vitriolico, cum alcalina nitri ac ſalis parte
denuo coaleſcente, genitum, ſufficienter confirmantſ
Præterea, ſi laudatum ſal,. finita deſtillatione, è capite
mortuo aquâ extrahitur, terra bolaris ſiccata rurſus
nmitro aut ſali culinari recenti additur, ſpiritus expulſio,
ut antea, haudquaquam exſpectanda eſt. Clarius adhue

B memo-

memorata pateſcunt, quando vitriolum calcinatum, aut
ipſum vitrioli oleum additur;itunc enim, expulſo ſpiritu
nitri aut ſalis puro, notiſſimum arcanum duplicatum,
in caſu poſteriori ſal mirabile Glauberi majori naſcitur co-
pia, ſijuſta ſcilicet prædictorum quantitas adjecta fuerit:
Iuſta, inquam, quaptitas. Multi enim in hoc paſſu de-
linquunt, nimiam vitrivli aut acidi ejusdem graviſſ-
mi, olei ſcilicet vitrioli, quantitatem addendo, in caſu
priori arcanum; duplicatum aut ſal mirabile, integris vi-
trioli moleculis adhuc refertum, producunt, in caſu po-
ſteriori autem ſpiritum nitri aut ſalis impetrant, vitrioli
acido valde remixtum. Ad quinque uncias nitri ſalis
ſiccati binæ olei vitrioli unciæ ſuficiunt: Plus acidi enim
in quinque unciis nitri aut ſalis vix hærere videtur, re-
liqua pars partim terram crudam, partim ſuhſtantiam
alcalinam ſiſtit. Adjectis terris bolaribus, allata, ob aci-
di inhærentis penuriam, haud metuenda ſunt, aliqua
potius nitri portio integra remanet, quod examen, cum
ſale, ex terra poſt deſtillationem exrracto, ſuſceptum,
clarè oſtendit. Valdè igitur decipiuntur injuſte aquæ
fortis deſtillatores avaritiæ adcuſant, qui eosdem ideo
vitriolum addere perhibent, ut plus ſpiritus obtineant.
Profecto, neceſſitas illos cogit, citra ejusmodi corpo-
rum additionem acidi nitri ac ſalis perſectam ſeparatio-
nem ſverare nequeunt. Facillimè cæteroquin acidum
vitrioſi, quod hac ratione admixtum fuit, à nitri ſalis
ſpiritu ſeparatur, ſi ille ſemel adhuc ſuper fal ſuum ab-
ftrahitur. In nitro enim ac ſale recenter adjecto vi-
triolicæ proſapiæ partes acidæ remanen, ex utroque
acidi quidquam denuo extrudunt, quod eandem proinde
cum ſpiritu rectificato naturam obtinet,

THES. VII.
Ad ſpirituum acidorum dulcificationem alcohol,

ſeu ſpiritus vini rectiſicatiſſinius, requiritur, ac torum

Aulci-

dulcificationis fundamentum in ſingulari ſyncriſiconſiſtit.
Acida ac cauſtica equidem ſubſtantia ſalina partem inflam-
mabilem, facta miſcela, phlegmati ſpiritus vini violen-
ter eripit, cum eadem in novum compoſitum ac ve-
rum oleum æthereum, tenerrimt deinceps in vini ſpiri-
tu ſolvendum, coaleſcens, obtunditur, involvitur, ita
contemperatur, ut nullum amplius, penitus depoſita
indole cauſtica, violentæ atque noxiæ roſionis eſfectum
edere valeat. a)

a) Facillime dictorum veritas cuivis innoteſcet, ſi ea, quæ
ſub dulcificationis actu, poſt eundem occurrunt, debi-
te conſideraverit. Sub quayis enim ſpiritus acidi con-
centrati inſtillatione vaporem albicantem ex ſpiritu in-
flammabili adſcendere, vitrum, in quo utriusque li-
quoris miſcela ſuſcipitur, ita paullatim incaleſcere obſer-
vamus, ut digitis,  quantitas fuerit major, vix tangi
queat. Ex quo phœnomeno clarè conſtat, ſub panllati-
na miſcela fortem partium acidarum inflammabilium
attritum atque conflictum inteſtinum contingere, me-
diante hac colliſione primo diacriſin, poſtea novam ſyn-
criſin procutari, quæ deinceps, ignis actione ſub deſtil-
latione ſuperveniente, cum grati ſaporis odoris aug-
mento, firmior evadit. Peracta ſpiritus fragrantis ac

vert dulcificati abſtractione, multum phlegmatis, fætidis
inſuper ac cauſticis partibus acidis remixti, in cucurbi-

u2a remanet; manifeſto documento, partem phlogiſtam
ipſi ereptam eſſa, iſtud, ablato principio inflammabili,
ouod ſolum cum acido potenti firmum connubium ſubiit,
ſuperſtites partes acidas amplius haud potuiſſe contem-
perare. Argumęntum, præmiſſis longè validius, ſuppe-
ditat oleum vitrioli dulce æthereum, ſequenti modo ſi-
mul cum ſpiritu vitrioli dulci parandum: Sex partes ſpi-
ritus vini retificatiſimi cum una olei vitrioli recentis

B 2 ac pro-



æ 2)ac probe fumantis parte in vitro capaci miſcentur.. Hæc
mixtura, vel ſtatim, vel præmiſſa aliquot dierum, aut
ſaltem 24. horarum digeſtione frigida aut tepida, è cu-
curbita mediocris altitudinis, in balneo arenæ collocan-
da, ac firmiter alembico claudenda, deſtillatur: Sic, mi-
tiori igne in principio ſubſtrato, ſpiritus fragrantiſſimus,
valde elaſticus atque volatilis, in recipiens expellitur.
Huic, mixtura ſpiſſiori facta, ſub auctiori ignis gradu,

albi ſuccedunt vapores, ægrè ob gravitatem adſurgentes,
qui frigore paululum condenſati, pingues in alembico
ſtrias formant, exiguos globulos oleoſos, qui, in re-
ceptaculum defluentes, verum oleum aromaticum fra-
grantiſſimum aggregatione ſua producunt, quod acido
ac pingvi liquori partim innatat atque ſupernatat, par-
tim in eodem ad vitri fundum deſcendit. Continuata
deſtillatione, liquor magis ſulphureus atque acidus, cum
pauco, eoque ponderoſiori atque craſſiori, oleo flavi co-
loris transſcendit. In cucurbita autem maſſa nigricans,
picis inſtar ſpiſſa, forti odore acido atque ſulphureo
prædita, remanet. æ)

THES. VIII.
Qub potentius atque ſpecifice gravius acidum dul-

cificandum exiſtit, eb citius quoque atque facilius, addi-
to alcohole, cauſticam amittit indolem, ac juſtam dul-
cedinem nanciſcitur: Hinc citius longe atque facilius
acidum vitrioli graviſſimum leviori acido nitri, hoc
iterum citius, facilius atque perfectius acido ſalis culina-
ris, comparative leviſfimo, miteſcitt. Inde pariter ratio
petenda erit, cur ſpiritus nitri flammificus, ſpiritus ſalis
fumans Glauberi, nec minus probe concentratum vitrio-
li oleum longè promptius, quam ſpiritus hujuſmodi
vulgares, phlegmate nimium debilitati, in muruos eum

alcoho-



8 (13 3
alcohole amplexus ruant, multb gratiores ac mitio-
res ſpiritus dulcificatos ſuppeditent.

THES. IX.
Alcoholis quantitas pro differenti acidi dulcifican-

di potentia indole admodum variatt. Ad unam quip-
pe olei vitrioli partem, quatuor, quinque, ſex ſpiritus
vini dephlegmatiſſimi partes duntaxat requiruntur;ad
ſpiritus nitri flammifici autem partem unam decem vel
duodecim, ad unam denioue ſpiritus ſalis fumantis
partem ſex, ſeptem vel octo ſpiritus inflammabilis par-
tes neceſſariæ ſunt.

THES. X.
Deſtillatio, vel ſtatim poſt acidi alcoholis mis-

celam, vel, quod plerique credunt præſtare, prævia per
diem noctem frigida aut calida digeſtione, in cucur-
bita altiori, arenæ balneo imponenda, alembico ſuo,
firmiter circa commiſſuras murito, claudenda, optimè
peragitur. Allaborandum quoque erit, ut, ſubdito igne
moderato, ac ſenſim ſenſimque aucto, ſpiritus gratus,
fragrans ſuſficienter dulcificatus, penitus in cucurbita
relicto phlegmate inutili, fœtido cauſticis particulis
acidis gravioribus adhuc imprægnato, placidè in recepta-
culum educatur.

THES. XI.
Quatuor igitur errores notatu dignos, qui more

vulgari ſpiritus hoſce præparant, ordinarib committere
conſveverunt Primò enim, loco acidi concentratiſſimi

B;3 ac



 U4) 2ac probe fumantis, vulgares nimis phlegmaticos ſpi-
ritus, qui ob impotentiam alcoholis partem phlogiſtam

i debite à phlegmate avellere, ſibi adunare nequeunt,
adſumunt. Secunãò, uni parti liquoris acidi, cujuſcun-

J que etiam ſit proſapiæ, tres ſaltem vel quatuor ſpiritus
r vini partes admiſcent, quæ ideo, ob nimis parcam ſub-

lil
ſtantiæ inflammabilis quantitatem, inducendæ juſtæ tem-

t periei dulcedini haudquaquam ſuſficiunt. Teruò, de-
palleun
uf.t ſtillationem in retorta ſuſcipiunt, quartò omne pro-
l il

pemodum liquidum, in retorta contentum, in recipi-

Eii

ens expellunt. Adeoque non mirandum eſt, quod ſpi-iliiTilli ritus, ca methodo parati, ob largam partium cauſtica-
in rum inutilium aquoſarum inhæſionem, naribus o-

li J dorem ingratiorem, pauliſper adhuc cauſticum lin-
guæ ſaporem imprimant: Ex falſa hypotheſi hi errores

J i propullulant, dum multi, verum dulcificationis funda-n:

Eit dem niti opinantur.
It mentum ignorantes, ſimplici ſolummodo miſcela ean-

?2 TuES. XII.Spiritus acidi rite duleificati ſaporis æque atque
odoris gratia ſeſe commendant. Spiritus vitrioli dulcis,
quem aliqui etiam liquorem anodynum mineralem vocant,
odorem ſulphureo- ballamicum fragrantiſimum ſpargit,

gratum quoque ſaporem ſulphureo- aromaticum gu-
ſtus organo imprimit. Spiritus nitri dulcis odore vi-
num Rhenanum, aut poma Borsdorſfiana, æmulatur,J ſapore acidulo- dulci gratiſſimo pollet. Et ſalis de-
nique ſpiritus dulcificatus eundem fermẽ, quem ribium
ſuccus, odorem ſpirat, ſapore acidulo,. immo ſatis

ſubinde

x.

ſubinde adhuc acido, præditus eſt, adeo, ut dentibus
plerumque ſtuporem quendam inferat.

THES. XIII.
Ratio, cur ſpiritus ſalis aciditatem ſuam, niſi ad-

fuſa largiſſima ſpiritus vini quantitate penitus diluatur
ac debilitetur, nunquam perfecte amittat, dudum in
theſi quarta ſexta indicata fuit, unicd in hujus acidi
levitate impotentia latet; quippe quæ impediunt,
quominus ſuſficientem contemperantis ſubſtantiæ? in-
flammabilis portionem vividè ab aquoſa parte avellat,

firmiter deinceps cum eadem in novum ac tempera-
tum compoſitum oleoſæ indolis coaleſcatt. Non dubi-
tandum quoque eſt, quin rite dulcificatus ac valde ſul-
phureus ſpiritus vitrioli, nec minus ſpiritus nitri dulcis,
quasdam particulas acidas, nondum prorſus contem-
peratas involutas, in ſinu adhuc foveat reconditas.
Earum enim inhæſionem in poſteriori manifeſtus ſapor
acidulus, in priori varia experimenta, cum eodem ſus-
cepta, confirmant. Facta nimirum hujus, vinoſi ſalis
ammoniaci ſpiritus decenti miſcela, tenerrimum inde
ſal ammoniacale liquidum emergit. Quod ſi quoque
cœruleis cyani floribus adfundatur, aut cum ſyrupo
violarum miſceatur; rubicundum ipſis colorem inducit.

TuæEs. XIV.
Temporis ſucceſſu ſpiritus acidi, optimè etiam

dulcificati, majorem iterum ſortiuntur acredinem, præ-
ſertim, ſi in loco calidiori adſerventur, aut ſæpius aeri
liberiori in vitrum apertum acceſſus pateat. Subriliores.

etenim

etenim partes, relictis gravioribus, paullatim avolant,

multæ præterea moleculæ cauſticæ, antea involutæ,
deſtructa, per aerem, calorem, inde pendentem mo-
tum inteſtinum perennem, priſtina acidi inflammabi-
lis principii unione, rurſus evolvuntur, liquori dein-
ceps, ſic à compedibus ſuis liberatæ, majorem iterum
acorem conciliant. Ad debitam tamen dulcedinem ac
juſtam temperiem reduci poſſunt, ſi denuo nova, eaque
moderata, recentis alcoholis portione addita, deſtillen-
tur; quemadmodum iſtud pariter monendum venit,
quando poſt primam ſtatim deſtillationem nimia adhuc
acredine obſervantur inſtruct. Quod vero ſpiritus ſalis
ammoniaci vinoſi, vel ſalis tartari additionem, quam non-
nulli ad acidum corroſigum penitus extingvendum ſva-
dent, attinet, illa mihi parum arridet, quum hæc corri-
gentia ſubtile pariter principium acidulum, quqdã in ni-
tri ſalis ſpiritu neceſſarid remanere debet, deſtruant,

prius præterea, ſalis ammoniaci ſcilicet ſpiritus vino-
ſus, odoris ſaporis gratiam quodammodo corrumpat.

THES. XV.
Inter præſtantiſima pharmaca, quod dudum in li-

mine dictum fuit, hi ſpiritus militant, in multis mor-
bis egregium ferunt auxilium; Immo, debite dulcifi-
catus nitri ſpiritus jure maximo polychreſtum vocari
meretur remedium, quod ſingulis propemodum medi-
camentis antiſpasmodicis, carminativis anodynis pal-
mam præripit, proinde ſummo cum fructu in adfecti-
bus cardialgicis, colicis, hypochondriacis, hyſtericis, ne-
phriticis, calidis rheumaticis atque arthriticis, nec minus

in

in cephalalgia, vertigine, epilepſia, mania, aſthmate ſan-
gvineo- ſpasmodico, ictero, nauſea, vomitu, diarrhoea
bilioſa, cholera, dvſenteria, ebullitione bilis, anorexia,
dyſpepſia, inflammationibus, præſcrtim ervſipelaceis, fe-
bribus bilioſis, ardentibus, inflammatoriis, malignis pu-
tredinoſis, itemque in hæmorrhagiis exorbitantibus, ac
pluribus aliis ægritudinum ſpeciebus, per ſedativa,
temperantia lenia diaphoretica curandis, propinari
poteſt.

THES. XVI.
Actionem ſuam magis in ſolida, quam fluida, hic

ſpiritus exercet, leniter ſtimulando vividam in priori-
Dbus contractionem, ea mediante vegetiorem quoque,
nullo tamen modo impetuoſum, humorum circulum
influxum provocatt. Hinc facile etiam concipiendum
eſt, cur ſtagnationes ſtaſes, ceu frequentiſſimas pro-
ximas plerorumque dolorum, ſpaſmorum, convulſio-
num, inflammationum, febrium, exorbitantium pro-
fluviorum ſangvinis, ſimiliumque morborum cauſſas,
blandt citra turbulentam commotionem tollat, li-
quidorum motus ad naturalem ordinem ac priſtinam li-
bertatem reducat, ſe- excretiones, præprimis per
vias urinarias, augeat. Accedit viribus hiſce egregiis,
quas in ſolidas præcipuè partes exſerit, virtus temperans

antiputredinoſa, quam bili ebullienti, ſangvini orga-
ſtict expanſo, ut hiſce atque humoribus reliquis, dis-

ſolvente impuritate oleoſo- urinoſa prægnantibus, facta
admixtione, præſtat.

C THES.
 4

THES. XVII.

Spiritus ſalis dulcificati uſus, ob majorem acidita-
tem, quam pertinaciſſimẽ retinet, tam late, quam præ-
cedentis, haud patet, viribus anodynis, antiſpaſmodi-
cis, carminativis eodem longe inferior eſt, ſuperat ta-
men illum virtute antorgaſtica, ſtomachali, aperitiva,
diuretica, ideo ſeſe in corrigendis cruditatibus bilio-
ſis olcoſo-putridis, inertia liquoris gaſtrici, adeoque
adpetitu imminuto proſtrato, læſa digeſtione, ſiti
nimia, obſtructione viſcerum chronica, nec minus in
calculo ac febre tertiana egregic eommendat. Nam par-
tes bilioſas, præternaturaliter exaltatas adcumulatas,
itemque oleoſo- urinoſas magis contemperat, fortius
quoque elaſtica tunicarum vaſorum filamenta irritan-
do, validius pariter obſtructiones reſerare, ſubſiſtentia
impacta excutere denuo ad circuitum progreſſum
reducere valet.

THES. XVIII.
Prædictis multò fragrantior, mobilior, ob indo-

lem magis oleoſo- phlogiſtam, calidior deprehenditur
ſpiritus vitrioli dulcis, prorſus ea propter temperan-
di virtute deſtituitur: Quoad vires anodynas autem, nec
minus antiſpaſmodicas, tonicas, carminativas, diſcuti-
entes, diaphoreticas dulcificato ſalis eulinaris ſpiritui
longè præferendus eſt, quid? quod, anodyna, commo-
vente, diſcutiente atque diaphoretica virtute ipſo nitri
ſpiritu dulcificato ſuperior eſt. Caute idcitco ſub-
jectis ſiccis bilioſis cholericis, plethoricis, aut morbo,

à gravio-

à graviori humorum expanſione orgaſtica pendente,
laborantibus, exhibendus eſt. Ob miram quippe parti-
um mobilitatem atque ſubtilitatem, maxima celeritate
corporis mæandros pervadit, valdopere humores ex-
pandit ac commovet.

THES. XIX.
Optim? hi liquores ſpirituoſi in frigidis vehiculis,

ut qua ſimplici aut quadam deſtillata, vel etiam ſachari
Ca urienſis fruſtulo inſtillati, propinantur; in calidis e-
nim vehiculis optimam ſpiritus partem confeſtim exha-
lando amittunt, minores ea propter effectus anody-
nos edunt. Spiritus nitri dulcis rite præparatus ordina-
rio apud adultos à guttis io. ad 20. 30. 40; ſpiritus ſalis
à guttis io. ad guttas 20, vitrioli denique ſpiritus dul-
cificatus à gt: io. ad 20. 30. exhibetur. Commode præterea

variis tincturis, eſſentiis, &c. admiſcentur, virtutes
earum, pro indolis diſcrepantia, nunc augent, nunc ſa-
lutariter minuunt; quemadmodum alibi pridem plura

de hiſce dicta fuerunt.

Ii Quo Te pellit virtutis amica Voluptas

Doctoris Magni dicta tuere Tui
Nec timeas multum quas doctas undique voces

Cenſores criſpa ſpargere fronte vides

Ceſpite tuta latet, detectaque luditur Aſpis

Doctrinam ſimulant ſæpius artis ope.

JOH. CHRIST. LINDNER,
Oppon. ord.

Med. Stud.

Ge maucher ſtund der Ehren nah,

Doch naher zum Verluſt der Ehren,

Wenn man Jhn im Catheder ſah
Die frechen Zweifler zu belehren.

Mein Freund man ſahe Deinen Fleiß
Komſt Ou der Wahrheit Lob zu ſchwachen,

Geh', laß Jhn nun deri Lorbeer Reiß
Durch tapfere Beſchutzung breq;en.

Lh. Th. Voide.



eQumm dieſes Vlatt von mir mit Freundſchaftehanden on
 Du findeſt hier nichts mehr als was ſonſt jedermann

Von Oeinem Ruhme ſpricht daſs Du gelehrt, beſeſen
Und was mir Ehre bringt mein beſter Freund geweſen.

Johann Daniel Funk,
J. v. S.

Gin Dendmahl heiſcht die Fteundſchaffts Pflicht
C O! daß mir Kunſt und Krafft gebricht!

Dein ſob in ewig Ertz zu atzen.
Der Ruhm bekronet Deinen Fleiß

Dir gibt der Lehrer ſelbſt den Preiß
Jch kan Dir nichts als Wunſche ſetzen.

Dltãas Dich vergnugt und freudig macht

as Dir das Schickſahl zugedacht
Dies wunſch ich nachſtens zu erlangen;

Dir folge ſtetes Gluck und Heil
So wird Dir bald der Hut zu Theil
Mit dem Hysaens Sohne prangen.

Zu bezengung ſeiner Ergebenheit wunſchte
dem Herrn Relponcenten hiemit Gluck

aus Berlin.

u



Deiner Fertigkeit ein Loblied aufzuſchreiben

Verlanget itzt von mir die Freundſchaftspfiicht;
Doch laß mich dieomal nur in engen Schrancken bleiben:

Wen Fleis und Eifer lobt bedarf der Schmincke nicht.

Friedrich Borchard
M. St.

Oppon. ordin.

M Yon eſt ingenii tenuis, qui carmina Phœbus
IN Dictat, Aonium Calliopea melos.
Haud ego Pieridum modulamina dulcia fundo,

Muſa nec excultas dat mihi blanda manus.
Attamen hæc facili ſtudio jam verba fluebant,

Visque mihi ſubito pectore grata venit.
Hinc, mihi cum virtus Tua ſit ſpectata decusque

Verba tibi lætus qualiacunque fero.
Nulla tuas laudes decurrere carmina poſſunt,

Te preſſo ſequitur gloria multa pede.
Non tantos capio, queis tu ſplendeſcis, honores

Nam meritam laudem nuntia fama refert.
Virtutis faciant jucundam præmia vitam,

Quo cœlo nitido par decus eſſe queat.
Aſſiduos inter vigeas ſurgasque labores,

Nam tibi Muſa gravis pandet honoris iter:

CHR. EHR. LINDNER,
J. u. s.

